
Réamhrá  

Cuireann an treoir seo ón Roinn Oideachais agus Scileanna (ROS) comhairle ar fáil 

faoin tslí inar féidir le hIonaid Ógtheagmhála agus a bhfoirne tacú le leanúnachas sa 

bhfoghlaim le linn dúntaí a bhaineann le COVID-19. 

Cé go bhfuil gá ag gach foghlaimeoir le tacaíocht chun leanúint lena rannpháirtíocht sa 
bhfoghlaim, tá foghlaimeoirí in Ionaid Ógtheagmhála ina measc siúd go mb’fhéidir go 
bhfuil gá acu le tacaíocht mharthanach chun leanúnachas foghlama a dheimhniú ag an 
am seo. Tá raon straitéisí agus beart tugtha isteach ag a lán ionad lena chinntiú go 
dtacaítear le riachtanais a bhfoghlaimeoirí. Tá samplaí de na straitéisí sin san áireamh 
sa nóta treorach seo.  

Gabhann an Roinn buíochas le, agus tá sí faoi chomaoin ag, na hIonaid Ógtheagmhála 

atá páirteach ina gcleachtas a roinnt. Tá an Roinn faoi chomaoin freisin as an 

gcomhairle a chuir raon páirtithe leasmhara ar fáil nuair a bhí an treoir seo á hullmhú.  

Príomhthéamaí na treorach 

 Ról na gcomhlachtaí pátrún 

 Ról na foirne Ógteagmhála agus iad gafa le foghlaimeoirí 

 Comhordaitheoirí, foireann acmhainne agus múinteoirí ag obair chun tacú le 

foghlaimeoirí 

 Teagmháil a choinneáil le foghlaimeoirí agus tuismitheoirí nó caomhnóirí 

 Foghlaimeoirí a choinneáil slán i dtimpeallacht na cianfhoghlama 

 Acmhainní chun tacú le rannpháirtíocht, foghlaim agus folláine 

 

Ról na gcomhlachtaí pátrún 

Is cóir do Bhoird oideachais agus oiliúna (BOO) oibriú lena dheimhniú go mbíonn 

leanúnachas ar fáil ó na hionaid do gach foghlaimeoir agus tacú le comhordaitheoirí na 

n-ionad nuair a bhíonn sé sin ag tarlú. I measc na gcineálacha tacaíochtaí agus treorach 

a d’fhéadfadh na mBOO a éascú, ag an am seo, tá an soláthar ar dheiseanna 

d’fhoireann an ionaid chun cruinnithe fíorúla, plé, tuairimí, samhlacha dea-chleachtais 

agus saineolas a roinnt, agus iarrachtaí a chomhordú.  

Is cóir do na BOO oibriú freisin lena dheimhniú go mbíonn fáil ag na hionaid ar: 

 eolas go dáta ón ROS agus ó Choimisiún na Scrúduithe Stáit  (CSS)  

 rochtain ar na tacaíochtaí riachtanacha ó eagraíochtaí ar nós an tSeirbhís um 

Fhorbairt Ghairmiúil do Mhúinteoirí (SFGM) agus an tSraith Shóisearach do 

Mhúinteoirí (SSM), más cuí, chun leanúnachas sa bhfoghlaim a dheimhniú. 

In Ionaid Ógtheagmhála ina bhfuil cláir Cáilíochta agus Cáilíochtaí Éireann (CCÉ/QQI) á 

soláthar acu, tá sé thar a bheith tábhachtach go ndéanann rannóga breisoideachais 

agus oiliúna na mBOO: 

 tacaíocht a sholáthar maidir le bealaí eile do mheasúnuithe CCÉ a dhearadh 

agus a sholáthar agus modúil CCÉ a chríochnú 

 tacaíocht a sholáthar nuair a bhíonn socruithe á ndéanamh d’fhoghlaimeoirí 

chun punainn, tascanna agus píosaí oibre a chríochnú ionas gur féidir  

gnóthachtáil ar cháilíochtaí CCÉ a dheimhniú agus gluaiseacht chun cinn chuig 

deiseanna breisoideachais agus oiliúna, nuair is féidir agus nuair is cuí.  
 

Ról na foirne Ógtheagmhála agus iad gafa le foghlaimeoirí 

D’fhéadfadh roinnt foghlaimeoirí Ógtheagmhála a bheith an-leochaileach agus iad ag 

iarraidh dul i dtaithí ar athruithe ina ngnáthaimh laethúla, agus gan iad i dteagmháil lena 

bpiaraí ná a gcairde, agus gan tacaíocht laethúil acu ó phearsana an ionaid. Tá ról 

tábhachtach ag gach ball foirne Ógtheagmhála chun foghlaimeoirí a choimeád i 

dteagmháil leis an bhfoghlaim agus le tacaíochtaí ríthábhachtacha trí theagmháil leis na 

hionaid ag an am seo.  

Ról na gcomhordaitheoirí 

Is cóir do chomhordaitheoirí na n-ionad maoirsiú a choinneáil ar leanúnachas na 

foghlama do gach foghlaimeoir agus a dheimhniú go mbíonn na hacmhainní dírithe 

orthu siúd is mó a bhfuil gá acu leo. Is cóir do chomhordaitheoirí díriú ach go háirithe ar: 

 Folláine agus meanma na foirne a chothabháil trí chruinnithe foirne a thionól go 

rialta 

 Plé le nithe a thagann chun cinn ón teagmháil le foghlaimeoirí agus tuismitheoirí 

nó caomhnóirí 

 Na straitéisí agus na bearta is gá, ionas gur féidir le foghlaimeoirí a bheith gafa a 

mhéid agus is féidir, a iniúchadh agus a aontú leis an bhfoireann  

 Éagsúlacht chuí a sholáthar idir thacaíocht thréadach agus oideachasúil agus 

fóram d’fhoghlaimeoirí le fanacht i dteagmháil  

 Maoirsiú a dhéanamh ar dhul chun cinn i bpleananna oideachais agus i gcúram 

na bhfoghlaimeoirí.  

Tá sé ríthabhachtach ag an am seo go dtacaítear le foghlaimeoirí atá scoite, 

díspreagtha, nó a bhfuil cúinsí pearsanta dúshlánacha acu. Ina leithéid de chúinsí, is 

cóir teagmháil laethúil a bheith ag an ionad leis an bhfoghlaimeoir. Beidh róil 

thábhachtacha ag tacadóirí, oibrithe bunriachtanacha agus meantóirí maidir leis seo. 

Ról na foirne acmhainne agus teagaisc 

Beidh ról suntasach ag an bhfoireann acmhainne agus ag múinteoirí chun leanúnachas 

sa bhfoghlaim a dheimhniú agus chun tacaíocht mhothúchánach agus braistint go 

bhfuiltear i dteagmháil go laethúil leis an bhfoghlaim a sholáthar. Is cóir don fhoireann 

uile díriú ar spreagadh an fhoghlaimeora agus ar an rannpháirtíocht go leanúnach le 

tascanna ar leith a chothabháil. Is cóir don fhoireann díriú freisin ar mheasúnú a 

dhéanamh ar obair na bhfoghlaimeoirí ionas go ngnóthaíonn siad teastasú.  

Nuair a bhítear ag tacaíocht le foghlaimeoirí Ógtheagmhála, is cóir na straitéisí seo a 

leanas a chur san áireamh: 

 Úsáid a bhaint as córais thacaíochta agus struchtúir chúraim don fhoghlaimeoir atá 

ann cheana chun na foghlaimeoirí is mó atá i mbaol, atá scoite nó a bhfuil gá acu le 

tacaíochtaí meabhairshláinte agus folláine a aithint 

 An ball foirne is oiriúnaí san ionad a aithint chun teagmháil a dhéanamh leis na 

foghlaimeoirí  

 Pleananna aisghabhála a chruthú agus a thionscnú d’fhoghlaimeoirí nach bhfuil 

páirteach in aon chor 

 Fócas a choinneáil ar a bheith rannpháirteach sa bhfoghlaim mar ghné 

ríthábhachtach de thacú le folláine an fhoghlaimeora 

 A fháil amach cé na constaic a bhaineann le rannpháirtíocht an fhoghlaimeora agus 

réitigh a lorg ar na constaic 

 Pleanáil chun leanúint leis na modúil CCÉ, go háirithe d’fhoghlaimeoirí atá beagnach 

críochnaithe 

 Ábhair riachtanacha a chur ar fáil, ar nós cruachóipeanna d’obair bhaile, tascanna, 

agus nótaí foghlama, nó ábhair Ealaíne chun deis a thabhairt d’fhoghlaimeoirí 

leanúint le tascanna, measúnachtaí, agus obair phunainn1    

 Córas a eagrú d’fhoghlaimeoirí chun teagmháil a dhéanamh le baill foirne má bhíonn 

cúnamh de dhíth orthu  

 Guth an fhoghlaimeora a ghabháil lena dtuairimí a fháil faoin tslí is fearr ina bhfuil ag 

éirí leo foghlaim sa suíomh reatha agus faoin tslí lena rannpháirtíocht agus a 

ngafacht a mhéadú. 

 

 

 

 

                                                   

 

1 Is cóir i gcónaí do phearsana an ionaid cloí le saintreoracha faoi shlainte an phobail atá i 
bhfeidhm maidir le dul isteach i bhfoirgnimh. Seans nach féidir pacáistí agus ábhair cruachóipe a 
sholáthar ach amháin má bhíonn cead ag múinteoirí na foirgnimh scoile a rochtain. 

Sampla 1: Rinne an fhoireann nótaí agus tascanna a fhotachóipeáil agus cuireadh iad seo sa 

phost le clúdaigh faoi stampa is seoladh ionas go bhféadfadh na foghlaimeoirí a gcuid oibre a 

chur ar ais sa phost. Tá baill foirne i dteagmháil le chéile ar OneNote chun obair a eagrú do na 

foghlaimeoirí. Tá Google Classroom in úsáid ag an bhfoireann agus ag roinnt foghlaimeoirí 

freisin. Nuair a bhíonn seoltaí ríomhphoist ag na múinteoirí do na foghlaimeoirí, cuirtear an 

obair ar ríomhphost. Tá baill foirne tar éis cur chuige an-solúbtha a ghlacadh faoin am ina 

mbíonn siad gafa leis na foghlaimeoirí. Tá naisc d’fhíseáin fhéinchabhracha á roinnt leis na 

foghlaimeoirí agus spreagtar iad chun tascanna sa scríbhneoireacht chruthaitheach a 

chomhlánú atá bainteach le féinchúram agus OSPS. Cuirtear obair chuig an gcomhordaitheoir, 

agus déantar é a dháileadh ansin ar na múinteoirí. Cuireann múinteoirí na n-ábhar praiticiúla 

físeáin léirithe chuig na foghlaimeoirí. Is é an príomhfhócas acadúil ná modúil Cáilíochta agus 

Cáilíochtaí Éireann (CCÉ) a ullmhú agus a chomhlánú. 

 

Seo roinnt bealaí praiticiúla inar féidir le baill foirne an Ionaid Ógtheagmhála a bheith 

gafa lena bhfoghlaimeoirí: 

 Guthán 

 Pacáistí oibre cruachóipe a sholáthar d’fhoghlaimeoirí, agus do thuismitheoirí nó 

caomhnóirí  

 Ríomhphost 

 Aipeanna físchumarsáide ar líne 

 Ardáin mheáin shóisialta 

 Láithreáin ghréasáin an Ionaid 

 Ardáin chlosamhairc ar líne ionas gur féidir leo labhairt leis an bhfoghlaimeoir 

agus iad a fheiceáil agus tacaíocht ar líne a sholáthar 

 Ceachtanna ar líne le bheith i dteagmháil le foghlaimeoirí agus a bpiaraí 
 

Foireann Ógtheagmhála ag obair chun tacú le foghlaimeoirí  

Sa chomhthéacs reatha, is gá breathnú ar an bhfoghlaim ó thaobh eile. Tá mórathrú 

tagtha ar ghnáthaimh agus ar mheicníochtaí tacaíochta na bhfoghlaimeoirí agus, i 

gcásanna áirithe, d’fhéadfadh na cúinsí baile dúshláin a chruthú do leanúnachas na 

foghlama. Tá iarrachtaí suntasacha á ndéanamh ina lán ionad lena dheimhniú go 

leanann na foghlaimeoirí le bheith rannpháirteach. Tá sé seo ag brath ar a bheith i  

dteagmháil go díreach leis na foghlaimeoirí agus lena dtuismitheoirí nó caomhnóirí más 

cuí. Beidh na teagmhálacha seo ríthabhachtach le leanúnachas foghlama a dheimhniú i 

bhformhór na gcásanna.    

Ina lán Ionad Ógtheagmhála, tá úsáid an-mhaith á baint as na hardáin dhigiteacha atá 

ann cheana agus go háirithe ardáin na meán sóisialta, chun teagmháil a dhéanamh le 

foghlaimeoirí. Tá tascanna á gcríochnú ag foghlaimeoirí go cianda, tá siad páirteach i 

gceachtanna ar líne agus in amanna ag lorg oibre agus ag glacadh tosaíochta ina 

bhfoghlaim féin; tagann sé seo ó iarrachtaí go leanúnach ag foireann an ionaid 

teagmháil a chothú leis na foghlaimeoirí. Má bhíonn deacrachtaí teagmháil a dhéanamh 

le foghlaimeoirí, moltar do phearsana an ionaid leanúint lena n-iarrachtaí agus iarrachtaí 

as an nua a dhéanamh dul i dteagmháil le foghlaimeoirí nár fhreagair go dtí seo. 

Sampla 2: Tá eochairoibrí i bhfeidhm. Deimhníonn comhordaitheoir an ionaid go ndéantar 

teagmháil go laethúil le gach foghlaimeoir trí theachtaireacht téacs nó trí na meáin shóisialta. 

Tá róta ann chun ríomhphoist agus teachtaireachtaí a fhreagairt a thagann ó fhoghlaimeoirí ar 

na meáin shóisialta. Tuairiscíodh rátaí an-mhaith i rannpháirtíocht na bhfoghlaimeoirí. 

Tionóltar cruinnithe foirne go rialta ar líne agus cuireann comhordaitheoir an ionaid tacaíocht 

ar fáil do gach ball foirne faoi na ceisteanna a ardaítear sna teagmhálacha le foghlaimeoirí. Is 

é an t-ábhar imní is mó ná folláine foghlaimeoirí atá ag eascairt ó chúinsí na bhfoghlaimeoirí. 

Ciallaíonn sé seo go raibh gá polasaí an ionaid ar theagmhais chriticiúla a athbhreithniú le 

bearta comhsheasmhacha a dheimhniú nuair a bhítear ag plé lena leithéid de theagmhas. Bhí 

líonra na gcomhordaitheoirí Ógtheagmhála thar a bheith cabhrach maidir le saineolas a roinnt, 

ceisteanna a phlé agus réitigh a chur chun cinn. Tá tacaíocht iontach faighte ag an ionad trí na 

naisc atá cruthaithe ó raon eagraíochtaí reachtúla áitiúla agus eagraíochtaí neamhrialtasacha. 

 

 

Tá an tacaíocht do shláinte mheabhrach agus folláine na bhfoghlaimeoirí mar 

phríomhábhar imní ag gach Ionad Ógtheagmhála. Tá an tacaíocht fhorleathan a 

chuireann comhordaitheoirí, daoine acmhainne, múinteoirí, tacadirí nó comhairleoirí 

agus síciteiripeoirí ar fáil ina leith leith seo le moladh. 

Tá an Roinn ar an eolas faoi straitéisí praiticiúla atá i bhfeidhm i roinnt suíomhanna oideachais 

agus a d’fhéadfadh Ionaid Ógtheagmhála a úsáid freisin.  Ina measc, tá: 

 Gléasanna digiteacha a thabhairt ar iasacht d’fhoghlaimeoirí nach bhfuil a leithéid acu 

 Glaoch a chur amach chuig na seirbhísí pobail go háitiúil do ghléasanna digiteacha breise 

nach bhfuil in úsáid anois le hiad a athdháileadh  

 Fiosrú a dhéanamh ar bhealaí le teagmhálacht a cheannach do na foghlaimeoirí is mó a 

bhfuil gá acu lena leithéid 

 Gutháin a chur ar fáil d’fhoghlaimeoirí ar eol nach bhfuil aon bhealaí cumarsáide acu 

 Líne chabhrach tiomnaithe a sholáthar d’fhoghlaimeoirí ach gealltanas tugtha go 

bhfaighfear glaoch gutháin ar ais 

 Suirbhé a dhéanamh ar fhoghlaimeoirí le fáil amach cad atá ag obair go maith dóibh 

 Córas meantóireachta a shocrú inar féidir le príomhbhaill foirne feidhmiú mar mheantóirí 

chun foghlaimeoirí a thacú, a spreagadh agus a ghríosadh; d’fhéadfadh gur córas na n-

eochairoibrithe a bheadh i gceist i roinnt ionad 

 Pacáistí tascanna a chur chuig foghlaimeoirí de lámh nó sa phost, agus clúdaigh faoi 

stampa is seoladh a chur leo chun na tascanna a chríochnaítear a chur ar ais 

 Nasc a bhunú leis an bpobal áitiúil nó le grúpaí óige chun tacú le foghlaimeoirí sa phobal 

 Naisc d’fhíseáin faoin bhféinchúram a roinnt le foghlaimeoirí agus iad a spreagadh chuig 

tascanna sa scríbhneoireacht chruthaitheach bainteach le féinchúram agus OSPS   

 Foghlaimeoirí a spreagadh chun a gcleachtadh fisiciúil a chur ar leathanach meáin 

shóisialta an ionaid, mar bhealach spraíúil agus spreagúil le fanacht i dteagmháil 

 Gníomhaíochtaí taitneamhacha a chur san áireamh ar nós puzail, quizeanna agus 

comórtais 

 Comhairle a chur ar fáil maidir le sláinteachas codlata, ithe go sláintiúil, fanacht slán agus 

coimhlint a láimhseáil. 

 
 

Teagmháil a choinneáil le tuismitheoirí agus caomhnóirí 

San am faoi láthair, ní mór d’fhoireann na nIonad Ógtheagmhála a bheith tuisceanach 

faoi na dúshláin atá ag teaghlaigh atá ag iarraidh struchtúr a sholáthar do dhaoine óga 

agus iad ag cabhrú leo a bheith rannpháirteach sa bhfoghlaim. Tá sé tábhachtach 

tusimitheoirí agus caomhnóirí a chur ar a suaimhneas agus a mheabhrú dóibh gurb é an 

ról atá acu ná tacú le rannpháirtíocht foghlama an duine óig a mhéid agus is féidir agus 

is praiticiúil.  

 

Beidh sé ríthábhachtach cumarsáid éifeachtach agus rialta a bheith idir an t-ionad agus 

an baile lena dheimhniú go dtuigeann gach duine na róil, na cuir chuige agus na 

hionchais atá ag athrú agus atá riachtanach sna cúinsí dúshlánacha atá ann faoi láthair. 

Is cóir do na hionaid tacú le foghlaimeoirí, agus tuismitheoirí agus caomhnóirí maidir le 

ham agus spás a chruthú gach lá chun leanúint go gafa agus go spreagtha.2 

 

Cé go bhfuil ról ag gach ball foirne sa chumarsáid le foghlaimeoirí agus tuismitheoirí nó 

caomhnóirí, tá ról an eochairoibrí (má tá a leithéid de chóras ann), an mheantóra, agus 

tacadóir nó comhairleoir an ionaid sa teagmháil le foghlaimeoirí agus le tuismitheoirí nó 

caomhnóirí ríthábhachtach. Is cóir don duine teagmhála a fháil amach conas mar atá 

foghlaimeoirí ag dul i dtaithí ar na bealaí foghlama nua agus conas mar atá ag éirí leo 

go ginearálta. Is cóir tacaíochtaí a chur i bhfeidhm nuair is gá agus is cóir úsáid a bhaint 

as na seirbhísí tacaíochtaí go léir atá ar fáil ina leith sin. 

Sampla 3: Cuireann comhordaitheoir an ionaid glaoch ar thuismitheoirí gach maidin chun 

foghlaimeoirí a spreagadh le bheith páirteach. Baintear úsáid as aiseolas ó na comhráití seo 

mar bhonn eolais don chleachtas, mar shampla, chun ceachtanna ar líne a reachtáil ar feadh 

dhá uair an chloig. Gach maidin, cuirtear cleachtadh machnamhachta ar líne ar fáil do na 

foghlaimeoirí go léir agus spreagtar iad chun siúl nó rith a dhéanamh sula dtosaíonn na 

ceachtanna. Déantar grianghraif nó léarscáileanna a uaslódáil ar leathanach na meán 

sóisialta; spreagann sé seo na foghlaimeoirí le fanacht i dteagmháil lena chéile. Gach lá, nuair 

a bhíonn na ceachtanna ar an amchlár thart, bíonn fístheagmháil ag an gcomhordaitheoir le 

gach foghlaimeoir chun tacú lena bhfoghlaim acadúil ach freisin chun teagmháil a dhéanamh 

leo agus tacaíocht a thabhairt dóibh go ginearálta. Baineann an comhordaitheoir úsáid as an 

                                                   

 

2 B’fhéidir gur mhaith leis an bhfoireann Ógtheagmhála breathnú ar Treoir do Leanúnachas 
Scolaíochta do Bhunscoileanna agus Iar-Bhunscoileanna na Roinne a chuireann eolas ginearálta 
ar fáil faoi thábhacht na cumarsáide le gach foghlaimeoir agus tuismitheoir nó caomhnóir.  

am seo lena dheimhniú go mbíonn na foghlaimeoirí uile ar an eolas agus ag cloí leis an 

scaradh sóisialta. 

 

 

Sa chomhthéacs reatha, tá sé tábhachtach na foghlaimeoirí sin a aithint nach bhfuil gafa 

leis an bhfoghlaim in aon chor nó iad siúd a aithnítear iad a bheith go mór i mbaol 

scoite.  Is cóir d’fhoireann an ionaid iarracht a dhéanamh dul i dteagmháil leis an 

bhfoghlaimeoir agus, más féidir, le tuismitheoirí nó caomhnóirí an fhoghlaimeora le fáil 

amach cé na constaic atá ann don rannpháirtíocht, le tacaíocht a ofráil ar bhealach 

íogair agus le plean indéanta a chur ar fáil don athghafacht, agus tacaíocht eile a ofráil 

de réir mar is gá. 

Mar bhealach le cumarsáid agus rannpháirtíocht an fhoghlaimeora a fheabhsú, moltar 

d’ionaid a dheimhniú: 

 Go mbíonn córais éifeachtacha I bhfeidhm chun foghlaimeoirí agus tuismitheoirí 

nó caomhnóirí a bhfuil gá acu le tacaíocht a aithint 

 Go dtarlaíonn an chumarsáid ón ionad go minic, go soiléir agus trí mhodhanna 

éagsúla, mar shampla, trí láithreán gréasáin an ionaid, ar an nguthán, le téacs, 

ar ríomhphost, agus ar na meáin shóisialta 

 Dírítear tacaíocht, de réir mar is cuí, ar thuismitheoirí nó caomhnóirí agus 

foghlaimeoirí ó chúlraí mionlach agus/nó orthu siúd a bhfuil Béarla mar theanga 

breise (BTB) acu  

 Iarrtar ar fhoghlaimeoirí, agus tuismitheoirí nó caomhnóirí, aiseolas a thabhairt 

faoi na rudaí a bhfuil ag éirí go maith leo mar aon le moltaí don fheabhsúchán. 

Tá an Roinn ar an eolas faoi straitéisí praiticiúla eile atá ag ionaid chun cumarsáid éifeachtach 

a dheimhniú. Ina measc, tá: 

 Ionaid a bheith i dteagmháil le foghlaimeoirí agus lena dtuismitheoirí nó caomhnóirí le 

fáil amach cad atá réasúnta maidir leis an acmhainn atá acu don rannpháirtíocht 

leanúnach leis an bhfoghlaim 

 Am a oireann do chách a aontú ionas gur féidir le múinteoirí a bheith i dteagmháil leis 

an bhfoghlaimeoir trí ghlaonna  gutháin nó trí chumarsáidí teicneolaíochta eile agus 

féachaint an féidir leis na hamanna seo a bheith lasmuigh de na gnáthuaireanta oibre  

 A dheimhniú go mbíonn tacaíocht agus feitheoireacht ar fáil nuair is gá do bhaill foirne 

a mbíonn comhairle agus tacaíocht á soláthar acu d’fhoghlaimeoirí ar an nguthán 

 Polasaí slándála a bheith ar fáil maidir le húsáid ghutháin phearsanta na foirne  

 Ceachtanna ar líne a úsáid le cur ar chumas foghlaimeoirí a bheith i dteagmháil leis na 

scoláirí eile ina rang. Do roinnt foghlaimeoirí, bíonn a leithéid de theagmháil 

ríthábhachtach chun aonrú agus uaigneas a mhaolú má mhothaíonn siad a leithéid 

 Físeáin/closáin de cheachtanna agus d’ábhair foghlama a chrochadh go díreach ar 

láithreáin na n-ionad nó ar ardáin dhigiteacha eile atá in úsáid ag an ionad ionas gur 

féidir le foghlaimeoirí teacht orthu ag aon am 

 Nasc a sholáthar, i dteangacha éagsúla, chuig comhairle Covid-19 ar láithreán gréasáin 

na scoile 

Ní liosta uileghabhálach atá sa raon straitéisí a aithnítear thuas agus is dócha go mbeidh cuir 

chuige breise i bhfeidhm ag ionaid agus iad seo oiriúnaithe dá gcomhthéacsanna féin.  

 

Foghlaimeoirí a choinneáil slán i dtimpeallacht na cianfhoghlama  

Is cóir d’Ionaid féachaint ar an Treoir do Leanúnachas Scolaíochta do Bhunscoileanna 

agus Iar-Bhunscoileanna, a d’fhoilsigh an Roinn ar 2 Aibreán 2020. Cuirtear comhairle 

ar fáil ann ar úsáid shlán agus eiticiúil an idirlín le linn na cianfhoghlama agus ar shonraí 

pearsanta a choimeád slán nuair a bhítear ag obair sa bhaile. Is cóir a dheimhniú ach go 

háirithe go gcuirtear eolas agus treoir ar fáil i bPolasaí Úsáide Inghlactha (PÚI) an 

Ionaid do gach cineál gníomhaíochta agus rannpháirtíochta cianfhoghlama.    

Mar aon leis an gcomhairle atá ar fáil sa doiciméad sin3, moltar freisin: 

 Go ndéanann ionaid taighde ar aipeanna agus ar ardáin foghlama ar líne atá in 

úsáid de réir na treorach atá á soláthar ag an SFGM faoi úsáid na 

teicneolaíochta4 

 Go mb’fhéidir go mbeidh gá ag foghlaimeoirí a bheith eolasach faoi na hardáin 

éagsúla a d’fhéadfadh a bheith in úsáid sula n-úsáidtear iad seo chun tacú leis 

an teagasc agus leis an bhfoghlaim  

 Go ndéanann foireann an ionaid deis a thapú le scileanna sábháilteachta idirlín a 

theagasc agus rialacha soiléire a bhunú don ghníomhaíocht foghlama ar líne 

 Go ndéantar tacaíocht a sholáthar d’fhoghlaimeoirí, más gá, le cur ar a gcumas 

uirlisí foghlama digiteacha a rochtain ionas gur féidir leo a bheith muiníneach 

agus iad á n-úsáid acu 

 Go ndéanann foireann an ionaid bunrialacha agus ionchais shoiléire a shocrú le 

foghlaimeoirí nuair a bhíonn ardáin fhoghlama ar líne in úsáid trí na nithe atá 

inghlactha agus nach bhfuil inghlactha a aithint. 

 

Achmainní chun tacú le rannpháirtíocht, foghlaim agus folláine  

Tá a lán acmhainní ar líne ar fáil chun tacú le foghlaimeoirí. Cé go raibh a lán de na 
hacmhainní seo ann sular tharla na dúntaí, tá roinnt suíomhanna tar éis an t-ábhar atá 
acu a uasdátú chun freastal ar dhúshláin a bhaineann le ciansholáthar na dtacaíochtaí.  
Níl sé i gceist gur liosta uileghabhálach é an liosta acmhainní atá in Aguisín 1 agus 

                                                   

 

3 Treoir do Leanúnachas Scolaíochta do Bhunscoileanna agus Iar-Bhunscoileanna ar fáil ar 
leathanach Covid-19 ar suíomh ghréasáin na ROS 
4 https://www.pdsttechnologyineducation.ie/ga/ 

https://www.education.ie/ga/An-Roinn/Fogra%C3%AD/comhairle-o-fss-maidir-le-coronavirus.html
https://www.pdsttechnologyineducation.ie/ga/

Aguisín 2.  Beidh a lán ionad ag baint úsáide cheana féin as na hacmhainní atá luaite 
agus as acmhainní eile seachas iad. Is cóir a thuiscint nach dtugann an ROS faomhadh 
d’aon uirlisí ná acmhainní seachtracha ar leith. 

Aguisín 1: Acmhainní chun tacú leis an rannpháirtíocht go leanúnach leis 
an bhfoghlaim  

Is féidir eolas atá eisithe ag an ROS faoi theagasc cianfhoghlama baile fad a leanann an 

phaindéim a rochtain anseo.     

Tá raon leathan eolais ar fáil ar láithreán gréasáin BOOÉ, mar a bhfuil sainrannóg do 
COVID 19 agus Sláinte agus Folláine, raon eolais fairsing do gach ball foirne agus 
foghlaimeoir BOO trí leabharlann dhigiteach BOOÉ. 
 

Cuireann láithreán gréasáin CCÉ eolas go dáta ar fáil ar cheisteanna faoi COVID 19.  

Acmhainní na Seirbhíse um Fhorbairt Ghairmiúil do Mhúinteoirí  

• Tá raon acmhainní ag an SFGM a bhaineann leis an soláthar do scoláirí atá i mbaol 

míbhuntáiste oideachasúil lena n-áirítear acmhainní do mhúinteoirí na gclár ATF. Is 

féidir iad seo a rochtain trí úsáid a bhaint as na naisc seo a leanas:    

o D’acmhainní ATF, féach an liosta atá ar fáil anseo trí láithrean gréasáin 

Scoilnet agus freisin in Lámhleabhar ATF an Mhúinteora.  

• Soláthraíonn an SFGM naisc chuig roinnt tacaíochtaí agus acmhainní BTB ar féidir 

iad a rochtain anseo. Molann an SFGM láithreáin ghréasáin freisin ar féidir iad a 

úsáid chun tacaíocht a sholáthar do scoláirí le BTB agus is féidir teacht orthu anseo.  

• Tá fáil ar fhíseáin agus ar ghníomhaíochtaí ón fhoireann iar-bhunscoile SFGM chun 

tacú le scoláirí nuair a bhíonn bunscileanna gluaiseachta á chleachtadh acu sa 

bhaile agus tá fáil orthu seo san acmhainn Beyond the Classroom. 

 

Acmhainní litearthachta agus uimhearthachta 

 Tá naisc ar láithreán gréasáin an JCSP Demonstration Library Project chuig iliomad 

acmhainní do scoileanna agus scoláirí agus iad seo catagóirithe de réir topaice agus 

réimse ábhair.   

 Tá bainc acmhainne Mata go Laethúil do scoláirí á n-uaslódáil go laethúil ag 

foireann mhatamaitice na SFGM. Clúdaítear topaicí éagsúla sa mhatamaitic gach lá 

le linn na tréimhse dúnta.  

 Cuireann an Áisíneacht Náisiúnta Litearthachta d’Aosaigh acmhainní ar fáil chun 

cuidiú le foghlaimeoirí a bhfuil deacrachtaí litearthachta acu.  

 Tá rochtain saor in aisce á soláthar ar láithreán gréasáin na leabharlainne náisiúnta 
ar ríomhLeabhair, closleabhair, irisleabhair agus nuachtáin ar líne.  

• Tá rochtain baile oscailte agus saor in aisce ag gach scoláire i bPoblacht na 

hÉireann ar an gcnuasach ríomhLeabhar ó World Book Online ag Scoilnet- World 

Book.   

• Tá rochtain saor in aisce á hofráil ag Britannica ar a Phacáiste Eolaíochta agus na 

Daonnachtaí do gach úsáideoir Scoilnet le linn tréimhse dúnta scoileanna. 

• Tá rochtain á cur ar fáil saor in aisce ag Amazon ar leabhair agus ar chlos-scéalta.  

https://www.education.ie/en/The-Department/Announcements/information-for-schools-preschools-and-third-level-institutions-on-the-coronavirus.html#16
https://www.education.ie/en/The-Department/Announcements/information-for-schools-preschools-and-third-level-institutions-on-the-coronavirus.html#16
https://library.etbi.ie/covid19/home
https://www.qqi.ie/Articles/Pages/COVID-19---Updates-from-QQI.aspx
https://www.scoilnet.ie/ga/iar-bhunscoil/lca/
https://www.pdst.ie/lca
https://www.pdst.ie/sites/default/files/LCA%20Teacher%20Handbook.pdf
https://sites.google.com/a/pdst.ie/pdst/eal-post-primary-1
https://sites.google.com/a/pdst.ie/pdst/eal-post-primary-1
https://ppds.pdst.ie/images/stories/EAL/suggested_websites_for_eal.pdf
https://ppds.pdst.ie/images/stories/EAL/suggested_websites_for_eal.pdf
https://www.scoilnet.ie/pdst/physlit/beyond
https://jcsplibraries.com/
https://www.jcsplibraries.ie/
https://www.scoilnet.ie/ga/iar-bhunscoil/maths/pdstdaily/
https://www.nala.ie/
https://www.librariesireland.ie/
https://www.scoilnet.ie/scoilnet-services/world-book/
https://www.scoilnet.ie/scoilnet-services/world-book/
https://www.scoilnet.ie/scoilnet-services/world-book/
https://www.scoilnet.ie/scoilnet-services/world-book/
https://www.scoilnet.ie/
https://stories.audible.com/discovery

Acmhainní na Comhairle Náisiúnta um Oideachas Speisialta  

• Tá cur síos ar láithreán ghréasáin CNOS ar raon leathan acmhainní atá oiriúnach do 

scoláirí le riachtanais speisialta oideachais. Tá rannóg nua acmhainní ar an láithreán 

chun tacú leis an bhfoghlaim sa bhaile le linn an ama seo, ina measc Acmhainní ar 

Líne do Mhúinteoirí, Acmhainní ar Líne do Thuismitheoirí agus Aipeanna  

Úsáideacha le húsáid sa bhaile. Tá naisc freisin chuig a lán láithreán greasán 

oideachasúla úsáideacha chun tuismitheoirí nó caomhnóirí agus múinteoirí a threorú 

chuig tacaíochtaí breise ar líne. 

• Tá fáil i gcónaí ar ghréasán comhairleoirí CNOS do scoileanna agus múinteoirí trí 

fhoirm iarratais ar líne na CNOS chun tacaíocht agus comhairle a sholáthar ar an 

nguthán agus ar ríomhphost le tacú le muinteoirí scoláirí RSO. Tá an fhoirm anseo. 

 

Acmhainní don chianfhoghlaim 

• Cuireann leathanach gréasáin na Seirbhíse um Fhorbairt Ghairmiúil do Mhúinteoirí 

(SFGM) ar chianfhoghlaim tacaíocht ar fáil do mhúinteoirí le bheith gafa go cianda le 

foghlaimeoirí. I measc na dtacaíochtaí, tá cúrsa tacaíochta ar líne, eolas faoi ardáin, 

tacaíochtaí cianfhoghlama do Shláinte agus Folláine. 

• Ar láithreán Scoilnet, tá acmhainní don chianfhoghlaim agus rochtain sa bhaile. Tá 

naisc ar fáil freisin chuig seirbhísí tacaíochta na Roinne a bhaineann leis na dúntaí 

scoileanna. 

• Tá raon acmhainní á ofráil ar láithreán Webwise chun cuidiú le múinteoirí 

sábháilteacht idirlín a chomhtháthú sa teagasc agus sa bhfoghlaim. Cuirtear 

comhairle ar fáil ann freisin do thuismitheoirí, caomhnóirí agus leanaí. 

• Tá acmhainní ar litearthacht, pleanáil don aistriú srl. ar fáil ón SNSO sna Treoirlínte, 
ó Nodanna agus Bileoga do Thuismitheoirí agus ó rannóg an Mhúinteora den 
leathanach idirlín Acmhainní agus Foilseacháin. 

Acmhainní foghlama bainteach leis an treoir 

• Cuireann na Treoirlínte ar Leanúnachas Treoirchomhairleoireachta na ROS treoir 
agus comhairle ar fáil do scoileanna agus iad ag machnamh ar conas 
treoirchomhairleoireacht a sholáthar ar líne. Tá doiciméid thacaíochta eile mar aon le 
hacmhainní oiliúna ar fáil ar láithreán gréasáin An Chomhairle Náisiúnta um Threoir 
san Oideachas. Tá fáil ar na tacaíochtaí uile ar láithreán gréasáin na Roinne anseo. 

• Tá fáil ar eolas faoi oideachas, oiliúint agus eolas gairme ar láithreán Qualifax. 
• Tá fáil ar eolas faoi oideachas, oiliúint agus eolas gairme, lena n-áirítear eolas faoin 

gclár REACH+, ar láithreán gréasáin Careers Portal.    

• Tá an CAO tar éis leathanach tiomnaithe faoi Cheisteanna Coitianta a oscailt chun 

tacú le hiarratasóirí. Tá seirbhís ríomhphoist ar fáil anseo d’aon cheist is féidir a 

rochtain.   

• Soláthraíonn láithreán greasáin Access College eolas ar chothromas rochtana chuig 

an ardoideachas mar aon le heolas ar iarratais DARE agus HEAR.  

https://ncse.ie/
https://ncse.ie/teacher-resources
https://ncse.ie/teacher-resources
https://ncse.ie/parent-resources
https://ncse.ie/useful-apps
https://ncse.ie/useful-apps
https://docs.google.com/forms/d/e/1FAIpQLSctjejW1iUogBXqTKebNDPi6euqKP4Jv5F0aOS1df8MnhMoEg/viewform
https://www.pdst.ie/distancelearning
https://www.scoilnet.ie/
https://www.webwise.ie/ga/
https://www.education.ie/ga/Scoileanna-Col%C3%A1ist%C3%AD/Seirbh%C3%ADs%C3%AD/An-tSeirbh%C3%ADs-N%C3%A1isi%C3%BAnta-S%C3%ADceola%C3%ADochta-Oideachais-NEPS-/Acmhainni-Foilseachain.html
https://www.education.ie/ga/An-Roinn/Fograí/comhairle-o-fss-maidir-le-coronavirus.html#treoir
https://www.ncge.ie/
https://www.ncge.ie/
https://www.education.ie/ga/An-Roinn/Fograí/comhairle-o-fss-maidir-le-coronavirus.html
https://www.qualifax.ie/
https://careersportal.ie/
http://www.cao.ie/index.php?page=faqcovid19
https://www.cao.ie/index.php?page=email
https://www.cao.ie/index.php?page=email
https://accesscollege.ie/

• Soláthraíonn an láithreán gréasáin Tacaíocht Chomhchoiteann do Mhic Léinn in 

Éirinn (SUSI) eolas faoi iarratais deontas a dhéanamh.  

Tá tacaíocht agus comhairle ar líne lena n-áirítear línte cabhracha agus tacaíocht duine-

le-duine á soláthar ag coláistí áirithe agus ag Institiúidí Ardoideachais. Tá tuilleadh 

eolais ar fáil ar na láithreáin ghréasáin ar leith.  

Acmhainní Choimisiún na Scrúduithe Stáit 

 Cuireann Coimisiún na Scrúduithe Stáit acmhainní ar fáil do scoláirí atá ag 

ullmhú do scrúduithe stáit. Ina measc, tá ábhair ar nós iarpháipéir scrúduithe, 

scéimeanna marcála agus eolas tábhachtach faoi theagmhálacha.     

Acmhainní ginearálta ar líne 

• Is acmhainn úsáideach do scoláirí BTB, in iliomad teangacha, World news ón BBC. 

• National Geographic Kids – tá raon físeán, cluichí agus quizeanna anseo a 
bhaineann le Stair, Tír Eolaíocht agus Eolaíocht. 

• Ar láithreán gréasáin na n-amharcealaíona I Am An Artist,tá fáil ar ghearrfhíseáin, 
scannáin, ceachtanna agus tionscnaimh do scoláirí. 

 

  

https://susi.ie/?lang=ga
https://susi.ie/?lang=ga
https://www.examinations.ie/?l=ir&mc=se&sc=sh
https://www.examinations.ie/
https://www.bbc.co.uk/ws/languages
https://kids.nationalgeographic.com/
http://www.iamanartist.ie/


Treoir do Leanúnachas Scolaíochta: Ag Tacú le Foghlaimeoirí in Ionaid Ógtheagmhála  

 

 —— 
14 

Aguisín 2: Sláinte agus folláine dhearfach a chothú 

 Ar leathanach gréasáin na FSS YourMentalHealth, tá fáil ar eolas ar na seirbhísí 

meabhairshláinte agus na tacaíochtaí uile atá á soláthar go náisiúnta agus go háitiúil 

ag an FSS agus ag na páirtnéirí atá maoinithe aige. 

 Ar leathanach gréasáin na FSS Mental Health Supports and Services during COVID-

19, tá sonraí ar fáil faoi na soláthróirí seirbhíse a bhfuil tacaíochtaí meabhairshláinte 

á n-ofráil acu ar líne agus ar an nguthán le linn na géarchéime reatha. Tá liosta de 

raon seirbhísí agus acmhainní ann chun cuidiú le daoine óga déileáil le deacrachtaí 

agus iad féin a láimhseáil le linn na géarchéime reatha. Tá teagmhálacha do Jigsaw; 

BeLong To; Reach Out; Spunout; Barnardos; Childline srl. ar an liosta. Tá sonraí ar 

an leathanach gréasáin freisin d’aipeanna soghluaiste ar féidir iad a úsáid chun imní 

a bhainistiú. 

 Tá eolas luachmhar ar fáil ar láithreán na Seirbhíse Náisiúnta Síceolaíochta 
Oideachais (SNSO)  do scoileanna agus do theaghlaigh ar thopaicí ar nós folláine, 
cianfhoghlaim agus soláthar do ghnáthamh agus struchtúr scoláirí. 

 Tá ábhair ullmhaithe ag an Lárionad Náisiúnta um Threoir san Oideachas chun tacú 

le hearnáil an bhreisoideachais agus na hoiliúna agus iad gafa le scoláirí. 

 Cuireann Webwise raon acmhainní teagaisc ar fáil ar raon topaicí lena n-áirítear 

cibearbhulaíocht, íomhánna a roinnt, na meáin shóisialta agus eile. 

 Dirítear aird mhúinteoirí ar an gClár Cúnaimh d’Fhostaithe agus ar Chlár Folláine na 

Roinne. Tá na sonraí ar fáil ag an nasc seo: Clár Cúnaimh agus Folláine d’Fhostaithe.  

 

 

https://www2.hse.ie/mental-health/
https://www.hse.ie/eng/services/list/4/mental-health-services/connecting-for-life/news/supports-and-services-during-covid-19.html
https://www.hse.ie/eng/services/list/4/mental-health-services/connecting-for-life/news/supports-and-services-during-covid-19.html
https://www.education.ie/en/The-Department/Announcements/information-for-schools-preschools-and-third-level-institutions-on-the-coronavirus.html#15
https://www.education.ie/en/The-Department/Announcements/information-for-schools-preschools-and-third-level-institutions-on-the-coronavirus.html#15
https://www.ncge.ie/covid-19/support
https://www.webwise.ie/ga/
https://www.education.ie/ga/Foireann-Oideachais/Seirbh%C3%ADs%C3%AD/An-Clar-Cunaimh-agus-Follaine-Fostaithe/An-Clar-Cunaimh-agus-Follaine-Fostaithe.html

